
ZAPISNIK O RADU 12. SJEDNICE  

GRADSKOG VIJEĆA GRADA SARAJEVA   

ODRŽANE  28.02.2018. GODINE U VIJEĆNICI 

 

Broj: 01-GV-02-278/18 

Datum: 28.02.2018.godine  

 

Sjednica  je počela  s radom u 10.00 sati. 

Sjednicom je predsjedavao Dr. Igor Gavrić, predsjedavajući Gradskog vijeća. Prisutni su bili 

sljedeći gradski vijećnici:  

 

 

 

 

 

 

 

 

 

 

 

 

 

 

 

 

 

 

 

 

 

 

Odsutni:Dado Stojnić i Mr. Vibor Handžić(najavljeni izostanci) 

 

Pored gradskih vijećnika, sjednici su prisustvovali:  

1. Mr. Abdulah Skaka, gradonačelnik Grada Sarajeva, 

2. Milan Trivić, zamjenik Gradonačelnika, 

3. Ivica Šarić, zamjenik Gradonačelnika, 

4. Safet Krajišnik, sekretar Gradskog vijeća, 

5. Sanjin Smajlović, pravobranilac Grada Sarajeva, 

6. Amela Kolovrat, pomoćnik Gradonačelnika za finansije, 

7. Amina Deljković, pomoćnik Gradonačelnika za obrazovanje, kulturu, sport i mlade 

8. Dragana Solaković, pomoćnik Gradonačelnika za lokalnu samoupravu i razvoj grada, 

9. Članovi Komisije za Satatut i akte koji nisu gradski vijećnici (prema evidenciji u Gradskoj službi 

za Gradsko vijeće). 

 

 

 

 

1. Mr. Hazim Bahtanović 15. Miro Lazović 

2. Bajro Biber 16. Almedin Miladin 

3. Mr. Vedad Deljković 17. Snežana Omukić 

4. Vedran Dodik 18. Mr. Srđan Simonović 

5. Mr. Tea Mušić 19. Srđan Srdić 

6. Samir Fazlić 20. Mr. Sead Srna 

7. Sanela Holjan 21. Barbara Peleš Stroil  

8. Edina Gabela 22. Adnan Talić 

9. Dr. Igor  Gavrić 23. Nihad Uk 

10. Nuko Grebović 24. Lana Velić 

11. Adnan Gušo 25. Toni Vukadin 

12. Reuf Hafizović 26. Mr. Miroslav Živanović 

13. Mira Jurić   

14. 
 

Prof.dr. Velija Katica   

Predsjedavajući Gradskog vijeća Igor Gavrić pozdravio je prisutne gradske vijećnike i goste, te 

otvorio 12. sjednicu Gradskog vijeća Grada Sarajeva, konstatacijom da sjednici prisustvuju 23 

gradska vijećnika, da je izostanak najavio gradski vijećnik Dado Stojnić i gradski vijećnik Vibor 

Handžić, a da su kašnjenje najavili gradski vijećnik Toni Vukadin, gradski vijećnik Miroslav 

Živanovići i gradski vijećnik Bajro Biber. 

*** 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva,bez 

rasprave, jednoglasno, izjasnivši se sa 23 glasa “za”, bez glasova “protiv”, bez“suzdržanih” glasova 

prisutnih gradskih vijećnika, usvojilo je Zapisnik o radu 11.sjednice Gradskog vijeća Grada Sarajeva 

održane 31.01.2018. godine. 

 

*** 

Predsjedavajući Gradskog vijeća Igor Gavrić je najavio razmatranje prijedloga dnevnog reda 

sjednice i dao uvodne napomene sljedećeg sadržaja.  

Uz prijedlog dnevnog reda, gradskim vijećnicima su dostavljeni materijali sa izvještajima radnih 

tijela Gradskog vijeća,održanih u pripremi 12. sjednice Gradskog vijeća, kao i saglasnosti zamjenika 

Gradonačelnika.  

*** 

Zatim je pozvao na jedinstvenu raspravu o aktima koji su predloženi za razmatranje u formi 

prijedloga, a po proceduri, koja zahtjeva izjašnjavanje Gradskog vijeća o prethodnom pitanju, a to su 

prijedlozi odluka o dodjeli priznanja, odnosno nagrada predloženi za razmatranje po skraćenom 

postupku. 

 Prijedlog Odluke o dodjeli priznanja „Počasni građanin Grada Sarajeva“ (Stjepan Mesić) 

 Prijedlog Odluke o dodjeli priznanja „Plaketa Grada Sarajeva“ (Vlado Raguž) 

 Prijedlog Odluke o dodjeli priznanja „Plaketa Grada Sarajeva“ (Prof. Dr. Kurt Kalcher) 

 Prijedlog Odluke o dodjeli nagrade „Graham Bamford“ (Kenan Ćubara),  

te naknadno dostavljeni:  

• Prijedlog Odluke o dodjeli priznanja „Plaketa Grada Sarajeva“ (Kulturni centar„Kralj Fahd“) 

• Prijedlog Odluke o dodjeli nagrade „Graham Bamford“ (Irhan Fočo) 
 

Uslijedila je  pauza u kojoj je održana sjednica Komisije za Statut i akte kako bi razmotrila naknadno 

dostavljene prijedloge odluka o dodjeli priznanja i nagrada i dala svoje mišljenje o formi predloženih 

akata.  

Poslije pauze Predsjedavajući Gradskog vijeća je upoznao prisutne da je Komisija za Statut i akte 

podržala formu razmatranih materijala (izvještaji Komisije za Statut i akte su bili dostupni gradskim 

vijećnicima uz materijal na koji se odnose). 

 

*** 

Bez  rasprave, na poziv Predsjedavajućeg Gradskog vijeća Igora Gavrića, Gradsko vijeće Grada 

Sarajeva, većinom glasova, izjasnivši se sa 21 glasom “za”, jednim glasom “protiv” i tri“suzdržana” 

glasa prisutnih gradskih vijećnika, usvojilo je prijedlog da se Odluka o dodjeli priznanja „Počasni 

građanin Grada Sarajeva“ (Stjepan Mesić) razmatra u formi prijedloga po hitnom postupku.  

*** 

Bez rasprave, na poziv Predsjedavajućeg Gradskog vijeća Igora Gavrića, Gradsko vijeće Grada 

Sarajeva, većinom glasova, izjasnivši se sa 23 glasa “za”, jednim glasom “protiv” i bez 

“suzdržanih”glasova prisutnih gradskih vijećnika, usvojilo je prijedlog da se Odluka o dodjeli 

priznanja „Plaketa Grada Sarajeva“(Vlado Raguž), razmatra u formi prijedloga po skraćenom 

postupku. 

*** 

Bez rasprave, na pozivPredsjedavajućeg Gradskog vijeća Igora Gavrića, Gradsko vijeće Grada 

Sarajeva, većinom glasova, izjasnivši se sa 22 glasa “za”, jednim glasom “protiv” i bez  

“suzdržanih” glasova prisutnih gradskih vijećnika (dva gradska vijećnika se nisu izjasnila), usvojilo 

je prijedlog da se Odluka o dodjeli priznanja „Plaketa Grada Sarajeva“ (Prof. Dr. Kurt Kalcher),  

razmatra u formi prijedloga po skraćenom postupku. 

*** 

Bez rasprave, na poziv Predsjedavajućeg Gradskog vijeća Igora Gavrića, Gradsko vijeće Grada 

Sarajeva, većinom glasova, izjasnivši se sa 24 glasa “za”, jednim glasom “protiv” i bez  

“suzdržanih” glasova prisutnih gradskih vijećnika, usvojilo je prijedlog da se Odluka o dodjeli 

nagrade „Graham Bamford“ (Kenan Ćubara), razmatra u formi prijedloga po skraćenom postupku.   

*** 

Bez rasprave, na poziv Predsjedavajućeg Gradskog vijeća Igora Gavrića, Gradsko vijeće Grada 

Sarajeva, većinom glasova, izjasnivši se sa 24 glasa “za”, jednim glasom “protiv”i bez  

“suzdržanih” glasova prisutnih gradskih vijećnika, usvojilo je prijedlog da se Odluka o dodjeli 

priznanja „Plaketa Grada Sarajeva“ (Kulturni centar „Kralj Fahd“) razmatra u formi prijedloga po 

skraćenom postupku. 

*** 

Bez rasprave, na poziv Predsjedavajućeg Gradskog vijeća Igora Gavrića, Gradsko vijeće Grada 

Sarajeva, većinom glasova, izjasnivši se sa 23 glasa “za”, jednim glasom “protiv” i bez  

“suzdržanih” glasova prisutnih gradskih vijećnika (jedan gradski vijećnik se nije izjasnio), usvojilo je 

prijedlog da se Odluka o dodjeli nagrade „Graham Bamford“ (Irhan Fočo) razmatra u formi 

prijedloga po skraćenom postupku. 
 

 

Bez rasprave, na poziv Predsjedavajućeg Gradskog vijeća Igora Gavrića, Gradsko vijeće Grada 

Sarajeva, većinom glasova, izjasnivši se sa 24 glasa “za”, jednim glasom “protiv” i bez  

“suzdržanih” glasova prisutnih gradskih vijećnika, usvojilo je sljedeći dveni red:  

 

1. Prijedlog Odluke o dodjeli priznanja „Počasni građanin Grada Sarajeva“ (Stjepan Mesić) 

2. Prijedlog Odluke o dodjeli priznanja „Plaketa Grada Sarajeva“ (Vlado Raguž) 

3. Prijedlog Odluke o dodjeli priznanja „Plaketa Grada Sarajeva“ (Prof. Dr. Kurt Kalcher) 

4. Prijedlog Odluke o dodjeli priznanja „Plaketa Grada Sarajeva“ (Kulturni centar ''Kralj 

Fahd'') 

5. Prijedlog Odluke o dodjeli nagrade „Graham Bamford“ (Kenan Ćubara) 

6. Prijedlog Odluke o dodjeli nagrade „Graham Bamford“ (Irhan Fočo) 

7. Prijedlog Odluke o usvajanju Regulacionog plana „Alifakovac – Babića Bašća“ s 

Prijedlogom Odluke  o provođenju Regulacionogplana „Alifakovac – Babića Bašća“   

8. Prijedlog Programa međunarodne saradnje Grada Sarajeva za 2018. godinu 

9. Izvještaj o aktivnostima Grada Sarajeva u oblasti međunarodne saradnje u 2017. godini   

10. Informacija o uspjehu učenika srednjih škola na području grada Sarajeva u školskoj  

2016/2017 godini 

11. Vijećnička pitanja i inicijative  

Ad 1) 

Prijedlog Odluke o dodjeli priznanja „Počasni građanin Grada Sarajeva“ (Stjepan Mesić) 

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač akta Komisija za izbor i imenovanja. 

 

U raspravi su određena pitanja postavili gradski vijećnici Sead Srna i gradski vijećnik Samir 

Fazlić, a odgovore je dao gradski vijećnik Velija Katica, u funkciji predsjedavajućeg Komisije za 

izbor i imenovanja. Raspravu su nastavili gradska vijećnica Snežana Omukić, gradski vijećnik 

Sead Srna, gradski vijećnik Nihad Uk, gradska vijećnica Sanela Holjan i gradski vijećnik 

Vedran Dodik, a dodatna obrazloženja je dao gradski vijećnik Velija Katica.Na pitanje gradske 

vijećnice Barbare Peleš Stroil, upućeno Gradonačelniku,odgovor je dao zamjenik Gradonačelnika 

Ivica Šarić. Dalje su raspravljali gradska vijećnica Lana Velić, Predsjedavajući Gradskog vijeća 

Igor Gavrić, gradska vijećnica Snežana Omukić, gradski vijećnik Velija Katica, gradska 

vijećnica Tea Mušić, gradski vijećnik Almedin Miladin, gradski vijećnik Hazim Bahtanović. Na 

zahtjev gradske vijećnice Tee Mušić, predsjedavajući Gradskog vijeća Igor Gavrić je najavio 

pauzu kako bi se gradskim vijećnicima dostavili zapisnici sa sjednica Komisije za izbor i imenovanja, 

održanih 08.02. i 14.02.2018. godine. 

 

Poslije pauze, na poziv Predsjedavajućeg Gradskog vijeća Igora Gavrića, Gradsko vijeće Grada 

Sarajeva, većinom glasova, izjasnivši se sa 22 glasa “za”, jednim glasom “protiv” i 

jednim“suzdržanim”glasom(dva gradska vijećnika se nisu izjasnila), usvojilo je Odluku o dodjeli 

priznanja „Počasni građanin Grada Sarajeva“ Stjepanu Mesiću.  

Uslijedila je kratka rasprava o poslovničkom pitanju u kojoj su sudjelovali gradski vijećnik Toni  

Vukadin i Predsjedavajući Gradskog vijeća Igor Gravić. 

 

Ad 2, 3. i 4.) 

Prijedlog Odluke o dodjeli priznanja „Plaketa Grada Sarajeva“ (Vlado Raguž) 

Prijedlog Odluke o dodjeli priznanja „Plaketa Grada Sarajeva“ (Prof. Dr. Kurt Kalcher) 

Prijedlog Odluke o dodjeli priznanja „Plaketa Grada Sarajeva“ (Kulturni centar ''Kralj 

Fahd'') 

 

Predsjedavajći Gradskog vijeća Igor Gavrić je pozvao na jedinstvenu raspravu, a pojedinačno 

odlučivanje o predloženim odlukama, te je konstatirao da su gradski vijećnici prihvatili izneseni 

proceduralni prijedlog.  

U uvodnim napomenama, Predsjedavajući Gradskog vijeća Igor Gavrić podsjetio je gradske 

vijećnike da je predlagač odluka Komisija za izbor i imenovanja. 

Uvodno izlaganje je podnio gradski vijećnik Velija Katica, predsjedavajući Komisije za izbor i 

imenovanja. 

Nakon rasprave gradskog vijećnika Nihada Uka, dodatno obrazloženje je dao gradski vijećnik 

Velija Katica, predsjedavajući Komisije za izbor i imenovanja. 

 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

većinom glasova, izjasnivši se sa 23 glasa “za”, jednim glasom“protiv” i uz jedan“suzdržan” glas 

prisutnih gradskih vijećnika, usvojilo je Odluku o dodjeli priznanja „Plaketa Grada Sarajeva“ 

Vladi Ragužu.  

*** 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

većinom glasova, izjasnivši se sa 23 glasa “za”, jednim glasom “protiv” i uz jedan “suzdržan” glas 

prisutnih gradskih vijećnika,usvojilo je Odluku o dodjeli priznanja „Plaketa Grada Sarajeva“ 

Prof. Dr. Kurtu Kalcheru. 

*** 

Na poziv Predsjedavajućeg Gradskog vijeća Igora Gavrića, Gradsko vijeće Grada 

Sarajeva,većinom glasova, izjasnivši se sa 17 glasova “za”, jednim glasom “protiv” i pet 

“suzdržanih” glasova prisutnih gradskih vijećnika (dva se gradska vijećnika nisu izjasnila), usvojilo 

je Odluku o dodjeli priznanja „Plaketa Grada Sarajeva“ Kulturnom centru ''Kralj Fahd''. 

 

 

Ad 5. i 6.)  

Prijedlog Odluke o dodjeli nagrade „Graham Bamford“ (Kenan Ćubara) 

Prijedlog Odluke o dodjeli nagrade „Graham Bamford“ (Irhan Fočo) 

 

Predsjedavajući Gradskog vijeća Igor Gavrić je pozvao na jedinstvenu raspravu, a pojedinačno 

odlučivanje o predloženim odlukama, te je konstatirao da su gradski vijećnici prihvatili izneseni 

proceduralni prijedlog.  
 

U uvodnim napomenama Predsjedavajući Gradskog vijeća Igor Gavrić je podsjetio gradske 

vijećnike da je predlagač akata Komisija za izbor i imenovanja. 

 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

većinom glasova, izjasnivši se sa 24 glasa “za”, jednim glasom “protiv”,bez “suzdržanih” glasova 

prisutnih gradskih vijećnika, usvojilo je Odluku o dodjeli nagrade „Graham Bamford“ Kenanu 

Ćubari.   
*** 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

većinom glasova, izjasnivši se sa 22 glasa “za”, jednim glasom “protiv” i bez “suzdržanih” glasova 

prisutnih gradskih vijećnika (dva se gradska vijećnika nisu izjasnila),usvojilo je Odluku o dodjeli 

nagrade „Graham Bamford“ Irhanu Foči (posthumno). 

 

 

Ad 7) 

Prijedlog Odluke o usvajanju Regulacionog plana „Alifakovac - Babića Bašća“ s Prijedlogom 

Odluke  o provođenju  Regulacionog plana „Alifakovac - Babića Bašća“   

 

U uvodnim napomenama Predsjedavajući Gradskog vijeća Igor Gavrić je podsjetio gradske 

vijećnike da je predlagač Gradonačelnik, da su materijal razmatrali Odbor za urbanizam i upotrebu 

lokalnog zemljišta i Komisija za Statut i akte, te da su izvještaji radnih tijela dostupni gradskim 

vijećnicima.  

Svoju diskusiju je iznio gradski vijećnik Samir Fazlić, a odgovor na postavljeno pitanje je dao 

predsjedavajući Odbora za urbanizam i upotrebu lokalnog zemljišta Hazim Bahtanović, 

gradski vijećnik. 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

većinom glasova, izjasnivši se sa 22 glasa “za”, bez glasova “protiv” i uz tri“suzdržana” glasa 

prisutnih gradskih vijećnika, usvojilo je Odluku o usvajanju Regulacionog plana „Alifakovac - 

Babića Bašća“ s Odlukom o provođenju  Regulacionog plana „Alifakovac - Babića Bašća“  

kako je predložena. 

 

Ad 8) 

Prijedlog Programa međunarodne saradnje Grada Sarajeva za 2018. godinu 

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač akta Komisija za međunarodnu suradnju, a da je materijal razmatrala i 

Komisija za Statut i akte. 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave,većinom glasova, izjasnivši se sa 22 glasa “za”, bez glasova “protiv” i uz jedan“suzdržan” 

glas prisutnih gradskih vijećnika (dva gradska vijećnika se nisu izjasnila), usvojilo je Program 

međunarodne saradnje Grada Sarajeva za 2018. godinu. 

 

 

Ad 9) 

Izvještaj o aktivnostima Grada Sarajeva u oblasti međunarodne saradnje u 2017. godini   

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač Izvještaja Gradonačelnik, a da su materijal razmatrali Komisija za 

međunarodnu suradnji i Komisija za Statut i akte. 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, većinom glasova, izjasnivši se sa 21 glasom “za”, bez glasova “protiv” i uz tri“suzdržana” 

glasa prisutnih gradskih vijećnika (jedan gradski vijećnik se nije izjasnio), usvojilo je Izvještaj o 

aktivnostima Grada Sarajeva u oblasti međunarodne saradnje u 2017. godini. 

 

 

Ad 10) 

Informacija o uspjehu učenika srednjih škola na području grada Sarajeva u školskoj  

2016/2017 godini 

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je Informaciju podnio Gradonačelnik, a da je materijal razmatrao Odbor za društvene 

djelatnosti i Komisija za Statut i akte. 

 

Predsjedavajući Gradskog vijeća Igor Gavrić je konstatirao da je Gradsko vijeće Grada Sarajeva, 

bez rasprave, primilo k znanju Informaciju o uspjehu učenika srednjih škola na području grada 

Sarajeva u školskoj  2016/2017 godini. 

Ad 11) 

Vijećnička  pitanja i inicijative  

 

Predsjedavajući Gradskog vijeća Igor Gavrić je najavio razmatranje Vijećničkih pitanja i 

inicijativa.  

 

1. Odbor za društvene djelatnosti je uputio inicijativu kojom je predložio Gradskom vijeću 

donošenje zaključka. 

 

Zadužuje sa Gradonačelnik da, što je prije moguće, realizira sredstva planirana u 

Budžetu Grada Sarajeva za 2018. godinu, a namijenjena za podršku mlađih kategorija 

u  FK Sarajevo  i FK Željezničar. 

 

Gradonačelnik Grada Sarajeva Abdulah Skaka se usmeno očitovao o upućenoj inicijativi, 

odnosno dao informaciju Gradskom vijeću da je jedna uplata izvršena, a da je druga u pripremi 

(potpisan je ugovor). 
 

 

2.  Odbor za društvene djelatnosti je uputio inicijativu kojom je predložio Gradskom vijeću   

donošenje sljedećeg zaključka: 

 
Zadužuje se Gradonačelnik da iz sredstava namijenjenih za nepredviđene izdatke 

Budžeta Grada Sarajeva za 2018. godinu u skladu s mogućnostima, izdvoji sredstva za 

obranu Dragana Vikića, komandanta specijalne policijske jedinice MUP-a R BiH i 

višestrukog dobitnika Šestoaprilske nagrade Grada Sarajeva (pojedinačne i 

kolektivne), dobitnika Zlatne policijske značke i Specijalne značke i priznanja ''Zlatni 

ljiljan'' za nemjerljiv doprinos obrani grada na samom početku agresije, za obranu pred 

Sudom BiH zbog navodnog zločina u aprilu iz 1992. godine a koji se odnosi na 

zarobljavanje, ubistvo i skrivanje osam pripadnika JNA.  

 
 

O podnesenoj inicijativi diskutirao je gradski vijećnik Vedran Dodik. 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

jednoglasno, izjasnivši se sa 24 glasa “za”, bez glasova “protiv” i bez “suzdržanih” glasova prisutnih 

gradskih vijećnika (jedan gradski vijećnik se nije izjasnio), prihvaćena je inicijativa i usvojen predloženi 

zaključak.   

 

 
 

3. Gradska vijećnica Tea Mušić je podnijela inicijativu da Gradsko vieće donese zaključak kako 

slijedi:  

Sredstva koja primaju na ime naknade za rad u Gradskom vijeću za jedan mjesec tokom ove 

godine gradski vijećnici usmjeravaju u humanitarne svrhe i to u ukupnom iznosu od 2.800,00 

KM. Svaki gradski vijećnik izdvaja po 100,00 KM u ovoj godini za određenu namjenu po 

prijedlogu Kolegija Gradskog vijeća.  

 

U raspravi su svoje stavove iznijeli gradska vijećnica Snežana Omukić i gradski vijećnik Vedran 

Dodik, a dodatna obrazloženja dala gradska vijećnica Tea Mušić, te su  raspravu nastavili gradski 

vijećnik Vedran Dodik i gradska vijećnica Tea Mušić, Predsjedavajući Gradskog vijeća Igor 

Gavrić, te ponovo gradski vijećnik Vedran Dodik, a zatim i gradski vijećnik Almedin Miladin.  

Poslije rasprave i sažetka Predsjedavajućeg Gradskog vijeća Igora Gavrića u kome je, po osnovi 

rasprave, formulirao izmijenjenu inicijativu, te zatražio izjašnjavanje Gradskog vijeća, Gradsko vijeće 

Grada Sarajeva, većinom glasova, izjasnivši se sa 17 glasova “za”, jednim glasom “protiv” i uz tri 

“suzdržana” glasa prisutnih gradskih vijećnika (četiri gradska vijećnika se nisu izjasnila), podržana je  

sljedeća inicijativa,te je postala inicijativom Gradskog vijeća: 

Gradsko vijeće upućuje apel gradskim vijećnicima da iz sredstava koja primaju na ime 

naknade za rad u Gradskom vijeću izdvoje iznos prema vlastitom opredjeljenju za 

humanitarne svrhe za određenu namjenu, a po prijedlogu Kolegija Gradskog vijeća.  

 
 

*** 

U raspravi koja je uslijedila, zamjenica Predsjedavajućeg Gradskog vijeća Mira Jurić je podsjetila 

na inicijativu vezanu za uvrštavanje 21.06. Dana obrane sarajevskog naselja Dobrinje u Kalendar koji je 

sastavni dio Odluke Gradskog vijeća o obilježavanju datuma, događaja i ličnosti od značaja za Grad 

Sarajevo i upoznala Gradsko vijeće da je dobila odgovor u kome je usmjerena na predlaganje izmjena i 

dopuna ovog Kalendara. 

Poslije kratke rasprave o poslovničkim pitanjima, Predsjedavajući Gradskog vijeća Igor Gavrić je 

konstatirao da će Kolegij Gradskog  vijeća  po osnovu navedenog dogovora Gradonačelnika, inicirati 

razmatranje prijedloga  dopune ovog gradskog propisa. 
 

 

U daljoj raspravi, gradski vijećnik Bajro Biber je podsjetio na svoj zahtjev za izjašnjavanje o inicijativi 

koju je najavio na prošloj sjednici Gradskog vijeća, te dostavio u pismenoj formi, a vezano za ustavnost 

propisane obaveze nabavke kupona za prijevoz za uposlene u javnim subjektima  u Kantonu  Sarajevo, a 

Predsjedavajući Gradskog vijeća Igor Gavrić je najavio da će se razmatranje ove inicijative uvrstiti u 

rad sjednice Gradskog vijeća krajem sljedećeg mjeseca. 
 

 

 

4. Gradski vijećnik Vedran Dodik uputio je inicijativu u diskusiji sljedećeg sadržaja. 

Građani su uočili neprimjereno postupanje KJKP ''Pokop'', d.o.o. Sarajevo na grobljima gdje 

su po nadgrobnim spomenicima postavljene naljepnice sa pozivima građana da se jave ovom 

privrednom društvu. Radi se o namjeri da se ovim putem građani obavijeste o dugu koji imaju 

za održavanje grobnih mjesta svojih najbližih, uz pozivanje na odluku nekadašnjeg Grada 

Sarajeva. Poznato je da je Kanton Sarajevo pri preuzimanju imovine bivšeg Grada Sarajeva i 

poslova lokalne samouprave primjerenih Gradu preuzeo i gradske propise kao svoje. 

Budući da Kanton Sarajevo nije nikada donio odgovarajući kantonalni propis građani su 

zbunjeni ovakvim postupanjem, misleći da se radi o propisu današnjeg Grada Sarajeva. Tom 

odlukom je propisano, između ostalog da će se ekshumirati ostaci umrlih i tako oslobođena 

grobna mjesta ponovo stavljati u funkciju, ako se ne izmiri dug za održavanje. 

Poznato je koliko je naših sugrađana silom prilika napustilo ovaj grad, te sigurno neće biti u 

prilici odazvati se na ove pozive, pa čak i da imaju saznanja o upućenom pozivu. Nasuprot 

tome obnavljaju se stara groblja i štite grobna mjesta davno ukopanih za koje je poznato da ne 

postoje živi nasljednici. 

Pitanje je i kakva poruka se, postupajući na ovaj način šalje i drugim gradovima odakle su i 

građani protjerani, na primjer: Bijeljini ili Banja Luci gdje na internetskim portalima već 

kruže priče o tome da su gradske vlasti samo na srpske grobnice polijepili naljepnice (što 

naravno nije tačno, naljepnice su nalijepljene na sve grobove).  

Potrebno je da Gradonačelnik zaduži nadležnu službu da razmotri problematiku, te da 

Gradonačelnik predloži Gradskom vijeću inicijativu koju bi Gradsko vijeće uputilo 

nadležnima u Kantonu Sarajevo, a s ciljem rješavanja ovog problema. 

 
 

5. Gradski vijećnik Almedin Miladin, uputio je inicijativu sljedećeg sadržaja. 

 

Potrebno je da Gradonačelnik, u ime Grada Sarajeva zatraži od Kantona Sarajevo da 

pri provođenju inicijative Grada Sarajeva za imenovanje šetnice od Careve do Bakr-

babine džamije, na odgovarajući način istakne ulogu Grada Sarajeva u ovom 

postupku. 

 

6. Gradski vijećnik Almedin Miladin, uputio je inicijativu sljedećeg sadržaja. 

                        Potrebno je da Grad Sarajevo podnese krivičnu prijavu protiv načelnika Istočni Novi 

Grad koji je oblijepio općinu sa plakatima ratnog zločinca Ratka Mladića, a po osnovu 

Krivičnog zakona BiH u dijelu kojem se, između ostalog, propisuje odgovornost za 

raspirivanje mržnje i sl. 

 
 

 

7. Gradski vijećnik Vedad Deljković, uputio je vijećničko pitanje sljedećeg sadržaja. 

 

Sa koliko gradova Grad Sarajevo ima pobratimske odnose? 

 

8. Gradski vijećnik Vedad Deljković uputio je vijećničko pitanje sljedećeg sadržaja. 

                       Potrebno je da Gradonačelnik zaduži Gradsku službu za obrazovanje, kulturu, sport i 

mlade da dostavi Gradskom vijeću informaciju o tome koliko je Grad Sarajevo 

izdvajao sredstava za podršku Plivačkom savezu i Vaterpolo savezu Kantona Sarajevo 

tokom 2016. i 2017. godine. 

 
 

 

*** 

Predsjedavajući Gradskog vijeća Igor Gavrić je zatim zaključio rad 12. sjednice Gradskog vijeća 

Grada Sarajeva i najavio 13. sjednicu Gradskog vijeća koja bi se trebala održati u srijedu 14. marta 

2018. i na kojoj će se razmatrati samo dodjela “Šestoaprilske nagrade Grada Sarajeva” u 2018. 

godini.   

 

Sjednica Gradskog vijeća Grada Sarajeva završena je u 12sati i 48 minuta.  

 

Sastavni dio ovog zapisnika je izvornik i tonski snimak o radu Gradskog vijeća koji se čuvaju u 

Gradskoj službi za Gradsko vijeće.  

 

 

SEKRETAR GRADSKOG VIJEĆA  

Safet Krajišnik,s.r.  

 

PREDSJEDAVAJUĆI GRADSKOG VIJEĆA  

Dr. Igor Gavrić,s.r.  


